
I. DISPOSICIONS XERAIS

MINISTERIO DA PRESIDENCIA, RELACIONS COAS
CORTES E IGUALDADE

964 Real decreto 18/2019, do 25 de xaneiro, polo que se desenvolven aspectos
relativos a aplicacion do réxime de comercio de dereitos de emision de gases
de efecto invernadoiro no periodo 2021-2030.

A Directiva (UE) 2018/410 do Parlamento Europeo e do Consello, do 14 de marzo de
2018, pola que se modifica a Directiva 2003/87/CE para intensificar as reducions de
emisions de forma eficaz en relacion cos custos e facilitar os investimentos en tecnoloxias
hipocarbdnicas, asi como a Decision (UE) 2015/1814, foi publicada no «Diario Oficial de la
Unién Europea» o 19 de marzo de 2018 e entrou en vigor o 8 de abril de 2018.

Esta directiva constitle o marco lexislativo da Unién Europea para o periodo de
comercio 2021-2030 (cuarta fase) do réxime de comercio de dereitos de emisién da Unién
Europea (RCDE UE) e configurase como un dos instrumentos principais da Unién para
alcanzar os seus obxectivos de reducir as emisiéns de gases de efecto invernadoiro en ao
menos un 40 por cento en 2030 con respecto aos valores de 1990, en lifa cos compromisos
asumidos polo Consello Europeo en 2014 e como parte da contribucion da Unidén ao
Acordo de Paris, adoptado en 2015.

O artigo 3 da Directiva obriga os Estados membros a pér en vigor, como mais tarde o
9 de outubro de 2019, as disposicions legais, regulamentarias e administrativas necesarias
para dar cumprimento ao establecido nela, a excepcion do artigo 1, punto 14, letra f), que
da unha nova redaccién ao artigo 10 bis, numero 6, da Directiva 2003/87/CE do Parlamento
Europeo e do Consello, do 13 de outubro de 2003, pola que se establece un réxime para
o comercio de dereitos de emision de gases de efecto invernadoiro na Comunidade e pola
que se modifica a Directiva 96/61/CE do Consello, que debe estar en vigor como mais
tarde o 31 de decembro de 2018.

O artigo 1, punto 35, da Directiva (UE) 2018/410 do Parlamento Europeo e do Consello,
do 14 de marzo de 2018, afonda no réxime de exclusién de pequenos emisores xa
existente na actualidade. Abre a posibilidade aos Estados membros a que poidan excluir
do RCDE UE as instalaciéns que notificasen a autoridade competente emisiéns inferiores
a 2.500 toneladas equivalentes de diéxido de carbono.

Para o correcto desenvolvemento do réxime de comercio de dereitos da Unidn
Europea de cara a entrada en vigor do periodo de comercio 2021-2030, a mencionada
directiva require a posta en marcha de todo un conxunto de actos delegados e de
execucion no ambito da Unién. Os ditos actos encontranse en distintas etapas do proceso
nunha fase mais ou menos adiantada de elaboracion e aprobacién no ambito das
instituciéns da Unién Europea no momento da publicacion deste real decreto e requiriran,
pola sua vez, determinadas adaptaciéns no ordenamento xuridico espafiol que se levaran
a cabo en fases posteriores.

Tanto a directiva como os actos delegados e de execucion concretan, no ambito da
Unidn, os fitos do proceso polo que se outorga a asignacion gratuita e individualizada de
dereitos de emisién a cada un dos titulares das instalacions. Este proceso comeza coa
solicitude de asignacion gratuita de dereitos de emisién e a remision da informacion
verificada sobre niveis de actividade recollidos con base nun plan metodoléxico de
seguimento que deben presentar os titulares das instalacions. Cada Estado membro, pola
sUa parte, debe recompilar e agregar esta informacion, de acordo cos procedementos que
determine a nivel nacional e de acordo coas peculiaridades do seu propio ordenamento
xuridico, e presentar @ Comisién Europea unha lista con todas as instalacions no seu
territorio que se encontran no dmbito do RCDE UE, acompafiada dos datos entregados

por cada instalacién que solicitase asignacion gratuita. Esta lista presentarase por primeira
vez o 30 de setembro de 2019, e volverase presentar cada 5 anos a partir de entén.

Os datos facilitados polos titulares das instalaciéns sobre os seus niveis de actividade
dos anos 2016-2017 para a asignacion do periodo 2021-2025 seran a base para o célculo
por parte da Comision Europea dos parametros de referencia («Benchmarks») para cada
sector e subsector suxeito a asignacion gratuita. A partir deses datos, calcularase unha
taxa de reducién anual dos «Benchmarks» cuxa referencia seran o 10 por cento das
instalacions mais eficientes do sector. A dita taxa de reducién anual tera un valor situado
entre 0 1,6 e 0 0,2. Os valores de referencia definiranse nun acto de execucion que se
prevé adoptar en 2020.

Con estes valores de referencia os Estados membros calcularan a asignacion
preliminar de cada instalacion. Estes datos de asignacion preliminar para cada instalacion
elixible para asignacion gratuita que solicitase esta remitiranse & Comision Europea.

Asi mesmo, considérase a posibilidade de usar dous coeficientes de reducién da
asignacion gratuita adicionais, que aplicaran cando proceda segundo o caso: (i) o factor
de correccion intersectorial, e (ii) o factor de reducion lineal. Unha vez que se decida a
aplicacion dos factores mencionados, cada Estado membro podera calcular a asignacion
gratuita final para cada instalacion, que no ambito nacional sera aprobada polo Consello
de Ministros.

A pesar de que non finalizou a concrecion no ambito da Union de actos delegados e
de execucion que desenvolven a mencionada Directiva 2003/87/CE do Parlamento
Europeo e do Consello, do 13 de outubro de 2003, para o periodo 2021-2030, faise
necesaria a regulacion, a nivel estatal, de determinados aspectos antes de que finalice o
ano 2018 e, en calquera caso, coa maior brevidade. O groso das disposicions da Directiva
(UE) 2018/410 do Parlamento Europeo e do Consello, do 14 de marzo de 2018, sera
incorporado ao noso ordenamento xuridico nun exercicio posterior mediante a modificacion
da Lei 1/2005, do 9 de marzo, pola que se regula o réxime do comercio de dereitos de
emision de gases de efecto invernadoiro, asi como dos desenvolvementos regulamentarios
gue sexan necesarios.

Asi, este real decreto prepara o noso ordenamento xuridico ao periodo de comercio de
dereitos de emision 2021-2030, aclarando determinadas cuestions sobre as solicitudes de
asignacion gratuita de dereitos de emisién e sobre o réxime de exclusion de pequenas
instalacions do RCDE UE. Tratase de cuestidns que non poden esperar a transposicion da
directiva mediante a modificacién da Lei 1/2005, do 9 de marzo, por afectar procesos
preparatorios da fase cuarta do RCDE UE en Espafia que compre levar a cabo de forma
inmediata.

Por outro lado, este real decreto regula aqueles aspectos directamente relacionados
coa transposicion da Directiva (UE) 2018/410 do Parlamento Europeo e do Consello, do
14 de marzo de 2018, respecto das obrigacidéns de publicacion relacionadas co mecanismo
de compensacién dos custos indirectos, asi como diversos aspectos relacionados coa
exclusién de pequenos emisores.

Este real decreto consta de nove artigos, divididos en catro capitulos, e cinco
disposicions derradeiras. O capitulo | fai referencia ao obxecto do real decreto, consistente
na regulacion de determinados aspectos relativos a aplicacién en Espafia do réxime de
comercio de dereitos de emision de gases de efecto invernadoiro no periodo de
comercio 2021-2030.

O capitulo Il aborda a definicion de determinados aspectos relacionados co proceso de
asignacion gratuita de dereitos de emision de gases de efecto invernadoiro do periodo de
comercio 2021-2030. Este periodo de comercio dividese, para efectos da asignacion
gratuita de dereitos de emision para as instalacions fixas, en dous periodos de asignacion,
isto é, o periodo 2021-2025 e o periodo 2026-2030. En particular, regulase neste real
decreto o referente as solicitudes de asignacion de dereitos de emision no periodo de
asignacion 2021-2025, os prazos e a informacion e documentos que deberan ser
achegados, entre outras cuestions. Destaca como principal novidade a obrigacion dos
titulares de instalacions de elaborar un plan metodoldxico de seguimento para o periodo

de comercio 2021-2030, como ferramenta para o seguimento e notificacion dos niveis de
actividade no marco da asignacién gratuita de dereitos de emisién, que debera ser
aprobado pola autoridade competente. Este plan cubrird o seguimento dos niveis de
actividade, fluxos de enerxia e emisiéns a nivel de subinstalacion e servira como base para
a recompilacion e presentacion dos datos necesarios para o calculo da asignacion gratuita
de dereitos de emisién dos periodos de asignacion 2021-2025 e 2026-2030, asi como para
a recompilacién e presentacion dos datos requiridos para axustar a asignacion gratuita de
conformidade co artigo 10 bis, numeros 20 e 21, da Directiva 2003/87/CE, do 13 de
outubro de 2003. O plan describira as acciéns que levara a cabo o titular da instalacioén, en
relacién coas metodoloxias de seguimento das variables mencionadas, dunha maneira
I6xica e simple, evitando a duplicacién de esforzos e tendo en conta os sistemas existentes
na instalaciéon. No marco da solicitude da asignacion gratuita, as instalaciéns que sexan
consideradas xerador eléctrico deberan informar de tal circunstancia, a pesar de que, de
acordo coa normativa da Unién, non recibiran asignacién gratuita pola electricidade
xerada.

Asi mesmo, este real decreto aborda a concrecion do réxime de exclusiéns de acordo
coas disposicions introducidas pola Directiva (UE) 2018/410, do 14 de marzo de 2018.
Neste sentido, o capitulo Il regula as cuestiéns relacionadas coa solicitude de exclusion
do RCDE UE para o periodo 2021-2025, de conformidade coa disposicion adicional cuarta
da Lei 1/2005, do 9 de marzo. Asi, as instalaciéns que foron excluidas no periodo de
comercio 2013-2020 deben solicitar de novo a exclusiéon para o periodo 2021-2030, no
caso de que desexen continuar en réxime de exclusion. Asi mesmo, o Real decreto
301/2011, do 4 de marzo, sobre medidas de mitigacion equivalentes & participacion no
réxime de comercio de dereitos de emisién para efectos da exclusién de instalaciéns de
pequeno tamano, sera modificado para que as medidas recollidas nel sexan aplicables ao
periodo de asignacion 2021-2025 e, en caso de que a Comision Europea emita directrices
neste ambito, coherentes con estas.

Por outro lado, a Directiva (UE) 2018/410, do 14 de marzo de 2018, no numero 35 do
artigo 1 permite que os Estados membros poidan excluir do RCDE UE as instalacions que
notificasen a autoridade competente emisiéns inferiores a 2.500 toneladas equivalentes de
didxido de carbono, sen ter en conta as emisions da biomasa, en cada un dos tres anos
anteriores ao ano de solicitude da asignacion gratuita de dereitos de emision para o
periodo 2021-2025, sempre que se cumpran determinadas condiciéns referidas ao prazo
de notificacion a Comision Europea das ditas instalacions (30 de setembro de 2019), ao
seguimento das emisidns, a informacion sobre a posibilidade de reintroducion no RCDE
UE e & publicacion desta informacion. Asi, no capitulo IV deste real decreto excliense do
RCDE UE estas instalacions con emisions inferiores a 2.500 toneladas equivalentes de
didoxido de carbono e aclaranse determinados aspectos relativos a este réxime de
exclusion. Introducese desta forma no noso ordenamento xuridico o artigo 1, punto 35, da
Directiva (UE) 2018/410, do 14 de marzo de 2018.

Finalmente, o real decreto contén cinco disposicions derradeiras. Destaca a disposicion
derradeira terceira, que introduce no noso ordenamento xuridico as disposiciéns
necesarias para dar cumprimento 4s obrigacions de publicacién previstas no artigo 1,
punto 14, letra f), da Directiva 2018/410 do Parlamento Europeo e do Consello, do 14 de
marzo de 2018, relativas ao artigo 10 bis, nimero 6, da Directiva 2003/87/CE, do 13 de
outubro de 2003, relacionadas co mecanismo de compensacién dos custos indirectos
imputables as emisions de gases de efecto invernadoiro repercutibles nos prezos da
electricidade, que deben estar en vigor como mais tarde o 31 de decembro de 2018.

O artigo 1, punto 14, letra f), da Directiva 2018/410 do Parlamento Europeo e do
Consello, do 14 de marzo de 2018, mantén a posibilidade de que os Estados membros
adopten axudas a favor de sectores ou subsectores que estan expostos a un risco real de
fuga de carbono debido aos custos indirectos significativos sufragados con cargo aos
custos das emisions de gases de efecto invernadoiro repercutidos nos prezos da
electricidade, sempre que estean en conformidade coas normas sobre axudas estatais e,
en concreto, non provoquen distorsions indebidas da competencia no mercado interior. En

Espanfa, a disposicion adicional sexta da Lei 1/2005, do 9 de marzo, que foi introducida
pola Lei 13/2010, do 5 de xullo, pola que se modifica a Lei 1/2005, do 9 de marzo, para
perfeccionar e ampliar o réxime xeral de comercio de dereitos de emisién e incluir nel a
aviacion, previu a posible compensacion de custos de emisiéns indirectas. O Real decreto
1055/2014, do 12 de decembro, polo que se crea un mecanismo de compensacion de
custos de emisioéns indirectas de gases de efecto invernadoiro para empresas de
determinados sectores e subsectores industriais que se consideran expostos a un risco
significativo de «fuga de carbono» e se aproban as bases reguladoras da concesion das
subvencions para os exercicios 2014 e 2015, modificado polo Real decreto 655/2017,
do 23 de xuio, creou este mecanismo de compensacion, denominado «Axudas
compensatorias por custos de emisions indirectas de CO,».

Por outro lado, a Directiva 2018/410 do Parlamento Europeo e do Consello, do 14 de
marzo de 2018, sinala que os Estados membros procurardn non gastar nestas axudas
mais do 25 por cento dos ingresos xerados polas poxas de dereitos de emisién e que
cando o importe dispofiible para esas axudas supere esta porcentaxe, o Estado membro
afectado expora as razons polas que se superou o dito importe. Asi mesmo, establece que
a partir de 2018, para calquera ano en que un Estado membro utilice con estes fins mais
do 25 por cento dos ingresos xerados polas poxas de dereitos de emision, ese Estado
publicara un informe en que indique os motivos para superar o dito importe. O informe
incluira informacién pertinente sobre os prezos da electricidade para os grandes
consumidores industriais que se benefician de tales medidas financeiras, sen prexuizo das
exixencias relativas a protecciéon da informacion confidencial. O informe incluira tamén
informacién sobre se se tiveron debidamente en conta outras medidas para reducir de
maneira sustentable os custos indirectos do carbono a medio e longo prazo.

A directiva tamén sinala que, dentro do prazo de tres meses a partir do final de cada
ano, os Estados membros que adoptasen esas axudas poran a disposicion do publico
nunha forma facilmente accesible o importe total da compensacién concedida por sectores
e subsectores beneficiarios. Neste sentido, mediante este real decreto introdicese na
lexislacion nacional, por un lado, a obrigacion de levar a cabo a desagregacion por
sectores e subsectores beneficiarios das axudas concedidas por compensacion de custos,
cando se publique a relacion de empresas beneficiarias do programa de axudas. Queda
reflectida, asi mesmo, a intencién do Goberno de procurar non superar o 25 por cento dos
ingresos xerados polas poxas para o dito fin. Finalmente, introdicese a obrigacion de
publicar, a partir de 2018, un informe xustificativo adicional cando o volume das axudas
supere o 25 por cento do total dos ingresos procedentes da poxa de dereitos de emision,
que sera elaborado e publicado conxuntamente polo Ministerio de Industria, Comercio e
Turismo e polo Ministerio para a Transicion Ecolodxica.

Este real decreto ditase en virtude da habilitacion para o desenvolvemento normativo
que establece a disposicion derradeira terceira da Lei 1/2005, do 9 de marzo, pola que se
regula o réxime de comercio de dereitos de emision de gases de efecto invernadoiro.

O contido deste real decreto axustase aos principios de boa regulacion previstos no
artigo 129 da Lei 39/2015, do 1 de outubro, do procedemento administrativo comun das
administraciéns publicas. Asi, de acordo cos principios de necesidade e eficacia, esta
norma xustificase na necesidade de introducir no ordenamento xuridico as disposicions
necesarias para o correcto desenvolvemento en Espafa do réxime de comercio de
dereitos de emision de gases de efecto invernadoiro para o periodo 2021-2030 e levar a
cabo a transposicion do punto 14, letra f), e do punto 35 do artigo 1 da Directiva (UE)
2018/410, do 14 de marzo de 2018. Cumprese o principio de proporcionalidade xa que a
regulacién se limita ao minimo imprescindible para aclarar os elementos esenciais non
incluidos na mencionada Lei 1/2005, do 9 de marzo, como consecuencia da entrada en
vigor do seguinte periodo de comercio 2021-2030 do réxime de comercio de dereitos de
emision de gases de efecto invernadoiro. Co fin de garantir o principio de seguridade
xuridica, a iniciativa normativa exércese de maneira coherente co resto do ordenamento
xuridico, nacional e da Unién Europea, para xerar un marco normativo estable, predicible,
integrado, claro e de certeza, que facilita o seu cofiecemento, comprension e aplicacion e,

en consecuencia, a actuacién e toma de decisidéns das persoas e empresas. En aplicacion
do principio de eficiencia, limitanse as cargas administrativas as imprescindibles para a
consecucion dos fins descritos, sempre dentro do marco do ordenamento xuridico nacional
e da Union Europea. En aplicacion do principio de transparencia, ademais da consulta
publica previa e da audiencia e informacién publicas, durante a tramitacién desta
disposicién foron consultadas as comunidades auténomas, asi como as entidades
representativas dos sectores afectados.

Na sua virtude, por proposta da ministra para a Transicion Ecoléxica, a ministra de
Industria, Comercio e Turismo e a ministra de Economia e Empresa, coa aprobacion
previa da ministra de Politica Territorial e Funciéon Publica, de acordo co Consello de
Estado e logo de deliberacién do Consello de Ministros na sua reunion do dia 25 de
xaneiro de 2019,

DISPONO:

CAPITULO |
Disposicions xerais
Artigo. Obxecto.

Constitue o obxecto deste real decreto regular determinados aspectos relativos &
aplicacién en Espafa do réxime de comercio de dereitos de emisién de gases de efecto
invernadoiro no periodo 2021-2030 de acordo coa normativa da Unién Europea, en
relacion coa asignacion gratuita de dereitos de emision de gases de efecto invernadoiro do
dito periodo, o réxime de exclusion de instalacions de pequeno tamafo e hospitais, o
réxime de exclusion de instalacidons que emiten menos de 2.500 toneladas para o periodo
de asignacion 2021-2025, asi como as obrigaciéns de publicacion no ambito do mecanismo
de compensacion dos custos indirectos de emisiéns de gases de efecto invernadoiro.

CAPITULO I

Asignacion gratuita de dereitos de emisidon de gases de efecto invernadoiro no
periodo 2021-2030.

Artigo 2. Solicitudes de asignacién gratuita de dereitos de emisiéon de gases de efecto
invernadoiro no periodo de asignacion 2021-2025.

1. De conformidade co previsto no artigo 19 da Lei 1/2005, do 9 de marzo, pola que
se regula o réxime do comercio de dereitos de emision de gases de efecto invernadoiro,
os titulares das instalacions fixas incluidas no ambito de aplicacion da mencionada lei
que cumpran os requisitos pertinentes para recibir asignacioén gratuita de dereitos de
emision poderan solicitar a Oficina Espafiola de Cambio Climatico do Ministerio para a
Transicion Ecoldéxica a asignacion gratuita de dereitos de emisién para o periodo de
asignacion 2021-2025.

2. A solicitude de asignacién gratuita debera presentarse o 28 de febreiro de 2019,
como mais tarde, para o periodo de asignacién de dereitos de emisién de gases de efecto
invernadoiro 2021-2025, ante o 6rgano autonémico competente pata tramitar a autorizaciéon
de emision de gases de efecto invernadoiro e mediante o formulario elaborado para tal fin
pola Oficina Espafiola de Cambio Climatico e publicado na paxina web do Ministerio para
a Transicion Ecoloxica. A informacion contida no formulario de solicitude que se presente
0 28 de febreiro de 2019 non tera que ter sido obxecto de verificacion, de conformidade co
Regulamento de execucion (UE) 2018/2067 da Comisién, do 19 de decembro de 2018,
relativo a verificacion dos datos e a acreditacion dos verificadores, de conformidade coa
Directiva 2003/87/CE do Parlamento Europeo e do Consello, sen prexuizo do establecido
no numero seguinte para o resto de documentacién que debera presentarse antes

do 31 de maio de 2019. Asi mesmo, debera presentarse, xunto coa solicitude de
asignacion, a documentacion referida nas letras a) e ¢) do numero 3 do artigo 19 da
Lei 1/2005, do 9 marzo.

3. Asolicitude de asignacién gratuita para o periodo de asignacion 2021-2025 debera
completarse antes do 31 de maio de 2019 mediante a presentacién, ante o mencionado
organo autondmico competente, da informacion e documentos que resulten necesarios
para calcular a asignacion, de conformidade co exixido no artigo 19.3.b) da Lei 1/2005, do
9 de marzo, asi como na normativa da Unién que determina as normas transitorias da
Unién para a harmonizacion da asignacion gratuita de dereitos de emision, conforme o
artigo 10 bis da Directiva 2003/87/CE do Parlamento Europeo e do Consello, do 13 de
outubro de 2003, e no formato que esta normativa da Unién estableza, e que, en todo
caso, incluira:

a) Un informe sobre os datos de referencia, verificado e considerado satisfactorio,
que contefa todos os datos relevantes para a instalacién e as suas subinstalaciéns, e que
abranga o periodo de referencia para cada periodo de asignacion pertinente, de
conformidade coa normativa da Union;

b) Un plan metodoléxico de seguimento que se axuste ao disposto no artigo 4 e
servise de base para o informe sobre os datos de referencia verificado da letra a) e para a
verificacion reflexada na letra c);

¢) Un informe de verificacion, de acordo cos requisitos de verificacion establecidos
nas disposicidons da Unién pertinentes e co disposto no artigo 3, que contefia, ao menos,
a verificacién da documentacion sinalada nas letras a) e b) deste paragrafo.

4. Para os efectos do establecido no artigo 19.3.a) da Lei 1/2005, do 9 de marzo, a
autorizacion de emision de gases de efecto invernadoiro debera ser aquela que se
encontre vixente no momento de presentar a solicitude de asignacion de dereitos de
emision, sen prexuizo do disposto no artigo 6.3 deste real decreto. En calquera caso, as
autorizacions de emision de gases de efecto invernadoiro deberan cumprir coa normativa
en vigor ao comezo do periodo 2021-2030.

5. Para recibir asignaciéon gratuita de dereitos de emisién sera necesario cumprir
todos os requisitos relativos a presentacion de informacién e documentacion para o calculo
da asignacion establecidos neste real decreto, na Lei 1/2005, do 9 de marzo, e nas normas
transitorias da Union para a harmonizacion da asignacion gratuita de dereitos de emision,
conforme o artigo 10 bis da Directiva 2003/87/CE do Parlamento Europeo e do Consello.

6. O drgano autonémico competente para tramitar a autorizacion de emision de
gases de efecto invernadoiro remitira a Oficina Espafiola de Cambio Climatico as
solicitudes de asignacion gratuita para o periodo de asignacion 2021-2025 e a
documentacién correspondente, presentadas de acordo co numero 2 deste artigo, ao igual
que a documentacion exixida no numero 3 deste artigo, nun prazo maximo de dez dias
desde a sua recepcion.

Artigo 3. Requisitos de acreditacion para a verificacion das solicitudes de asignacion.

A documentacion achegada de conformidade co artigo 2.3 debera ter sido verificada
por un verificador acreditado por un érgano nacional de acreditaciéon de acordo co artigo 4
do Regulamento (CE) 765/2008 do Parlamento Europeo e do Consello, do 9 de xullo
de 2008, polo que se establecen os requisitos de acreditacion e vixilancia do mercado
relativos a comercializacion dos produtos e polo que se derroga o Regulamento (CEE)
n.° 339/93, e cuxa acreditacion fose obtida de conformidade co Regulamento de execucién
(UE) 2018/2067 da Comision, do 19 de decembro de 2018, relativo & verificacion dos datos
e a acreditacion dos verificadores, de conformidade coa Directiva 2003/87/CE do
Parlamento Europeo e do Consello, para o grupo de actividade n.° 98 e para o ambito de
actividade para o cal ese verificador esta desempefiando a verificacion, referidos no anexo
| do dito regulamento de execucion (UE).

Artigo 4. Plan metodoldxico de seguimento.

1. Os titulares de instalacions que soliciten asignacion gratuita de dereitos de emision
deberan contar cun plan metodoléxico de seguimento acorde coa normativa da Unién que
determine as normas transitorias da Unién para a harmonizacién da asignacion gratuita de
dereitos de emisidn, conforme o artigo 10 bis da Directiva 2003/87/CE do Parlamento
Europeo e do Consello.

2. O plan metodoldxico de seguimento serd elaborado conforme os modelos
electrénicos proporcionadas pola Comision Europea para tal fin.

3. Corresponde a Oficina Espafola de Cambio Climatico aprobar, conforme os
criterios establecidos na normativa da Unién e con anterioridade & transferencia dos
dereitos de emision correspondente, os plans metodoldxicos de seguimento e as revisions
destes que corresponda. Os plans metodoldxicos de seguimento deberan ter sido
aprobados antes do 31 de decembro de 2020.

4. A partir do 1 de xaneiro de 2021, en caso de que o plan metodoléxico de
seguimento dunha instalacion con asignacion gratuita outorgada non fose aprobado pola
autoridade competente por non axustarse a normativa aplicable da Unién, suspenderase
a transferencia de dereitos de emision & dita instalacién até que este sexa aprobado.

CAPITULO IlI

Exclusiéon de instalacidons de pequeno tamaio e hospitais

Artigo 5. Solicitude de exclusién do réxime de comercio de dereitos de emision de
pequenos emisores e hospitais para o periodo de asignacion 2021-2025.

1. Os titulares das instalacions que, ben sexan hospitais ben emitisen menos
de 25.000 toneladas equivalentes de didéxido de carbono, excluidas as emisions da
biomasa, para cada un dos tres anos do periodo 2016-2018 e que, cando realicen
actividades de combustion, tefian unha potencia térmica nominal inferior a 35 MW poderan
solicitar a exclusién do réxime de comercio de dereitos de emision durante o periodo 2021-
2025, de conformidade co establecido na disposicion adicional cuarta da Lei 1/2005, do 9
de marzo, no Real decreto 301/2011, do 4 de marzo, sobre medidas de mitigaciéon
equivalentes a participacion no réxime de comercio de dereitos de emision para efectos da
exclusion de instalacions de pequeno tamafio, e na normativa da Unién de aplicacion.

2. A solicitude de exclusion para o periodo 2021-2025 debera presentarse o 28 de
febreiro de 2019, como mais tarde, ante o érgano autonémico competente da comunidade
auténoma onde se localice a instalacion.

3. O dérgano autondmico competente determinara o contido da solicitude de exclusion,
de conformidade co establecido na disposiciéon adicional cuarta da Lei 1/2005, do 9 de
marzo, no Real decreto 301/2011, do 4 de marzo, e na normativa da Union de aplicacion,
asi como, cando corresponda, a informacion e documentacion necesaria para completar a
solicitude de exclusion e o prazo para presentar a documentacién complementaria, que
non podera ser posterior ao 31 de maio de 2019. Asi mesmo, o 6rgano autonémico
competente ditara resolucion expresa en que se acorde se procede ou non a exclusion da
instalacion e, en caso de que proceda a dita exclusion, as medidas de seguimento,
verificacion e notificacion das emisions de gases de efecto invernadoiro.

Artigo 6. Solicitudes de asignacion gratuita de dereitos de emisién de gases de efecto
invernadoiro o periodo de asignacion 2021-2025 das instalacions que sexan elixibles
para exclusion do réxime de comercio de dereitos de emision.

1. Os titulares de instalacions que sexan elixibles para a exclusion do réxime de
comercio de dereitos de emisién e que desexen optar a asignacion gratuita nos casos en
que, ben a solicitude de exclusion finalmente sexa rexeitada ou se produza a
reintroducion da instalacion no réxime de comercio de dereitos de emisidn, poderan



BOLETIN OFICIAL DEL ESTADO

Suplemento en lingua galega ao num. 23

Sabado 26 de xaneiro de 2019

Sec. I.

presentar unha solicitude de asignacion gratuita de dereitos de emision para o periodo
de asignacion 2021-2025.

2. A solicitude de asignacién gratuita debera ser presentada e completada de
conformidade co disposto no capitulo Il deste real decreto.

3. No caso das instalacidons excluidas no periodo 2013-2020, de acordo coa
disposicion adicional cuarta da Lei 1/2005, do 9 de marzo, a resolucién de exclusion do
réxime de comercio de dereitos de emision ou acto administrativo equivalente emitido pola
autoridade competente, vixente no momento de presentar a solicitude, tera a mesma
validez que a autorizacion de emision de gases de efecto invernadoiro para os efectos do
disposto no artigo 19.3.a) da Lei 1/2005, do 9 de marzo.

CAPITULO IV

Exclusién de instalaciéns que emiten menos de 2.500 toneladas
para o periodo 2021-2025

Artigo 7.  Exclusion de instalacions que emiten menos de 2.500 toneladas para o periodo
2021-2025.

1. Quedan excluidas do réxime de comercio de dereitos de emisién durante o
periodo 2021-2025 as instalacions que en cada un dos anos do periodo 2016-2018
notificasen a autoridade competente emisions inferiores a 2.500 toneladas equivalentes
de diéxido de carbono, sen contabilizar as emisions da biomasa. Os titulares das ditas
instalaciéns non teran que solicitar a exclusién, sen prexuizo de que o 6érgano autonémico
competente dite resolucidén expresa en que conste a exclusién da instalacion e as
medidas de seguimento, verificacion e notificacion das emisions de gases de efecto
invernadoiro que aplicaran a esta.

2. Se unha instalacién excluida de conformidade co niumero 1 deste artigo emite
2.500 toneladas equivalentes de diéxido de carbono ou mais, sen contabilizar as emisions
da biomasa, no transcurso dun mesmo ano civil, o titular da instalacion debera optar por
unha das seguintes opciéns:

a) Que a instalacion se introduza de novo no réxime de comercio de dereitos de
emision, caso en que permanecera nel até a finalizacion do periodo 2021-2025.

b) Que a instalacién quede excluida do réxime de comercio de dereitos de emision
durante o periodo 2021-2025, en virtude da disposicién adicional cuarta da Lei 1/2005, do
9 de marzo.

S6 poderan elixir a opcion b) anteriormente sinalada as instalacions que cumpran cos
requisitos establecidos na disposicion adicional cuarta da Lei 1/2005, do 9 de marzo; no
Real decreto 301/2011, do 4 de marzo, nos termos en que este resulte actualizado, e na
normativa da Union de aplicaciéon. Asi mesmo, deberan ter solicitado a exclusion do réxime
de comercio de dereitos de emisién durante o periodo 2021-2025 no prazo e nos termos
establecidos no artigo 5.

3. O titular comunicara a opcion elixida de entre as duas sinaladas nas letras a) e b)
do numero anterior a través da solicitude de exclusion que se presentara conforme o artigo
5, sen prexuizo da posibilidade de presentar tamén a solicitude de asignacién gratuita de
acordo co artigo 8. En caso de que a dita solicitude de exclusidon non sexa presentada, a
instalacion introducirase no réxime xeral de comercio de dereitos de emision.

Artigo 8. Solicitudes de asignacion gratuita de dereitos de emision de gases de efecto
invernadoiro no periodo de asignacion 2021-2025 das instalaciéns que emiten menos
de 2.500 toneladas.

1. Os titulares de instalaciéons que sexan excluidas do réxime de comercio de dereitos
de emision, de conformidade co artigo 7, e desexen optar a asignacion gratuita para o
caso en que se produza a reintroducion da instalacion no réxime de comercio de dereitos

de emisién poderan presentar unha solicitude de asignacién gratuita de dereitos de
emision para o periodo de asignacion 2021-2025.

2. A solicitude de asignacién gratuita debera ser presentada e completada de
conformidade co disposto no capitulo .

3. No caso das instalacidons excluidas no periodo 2013-2020 de acordo coa
disposicion adicional cuarta da Lei 1/2005, do 9 de marzo, a resolucién de exclusion do
réxime de comercio de dereitos de emision ou acto administrativo equivalente emitido pola
autoridade competente, vixente no momento de presentar a solicitude, tera a mesma
validez que a autorizacion de emisién de gases de efecto invernadoiro mencionada no
artigo 19.3.a) da dita lei, para efectos de solicitar asignacién gratuita de dereitos de
emision.

4. No caso de que se produza a reintroducion da instalacién no réxime de comercio
de dereitos de emisién, todos os dereitos que se lle expidan se concederan a partir do ano
da reintroducion.

Artigo 9.  Obrigacions das instalacions que emiten menos de 2.500 toneladas.

1. A autorizacion de emisions de gases de efecto invernadoiro das instalacions
excluidas de conformidade co artigo 7 quedara extinguida o 1 de xaneiro de 2021.

2. Non obstante o disposto no nimero anterior, as instalacions excluidas manteran
as obrigaciéns relativas ao seguimento, notificacion e verificacion simplificadas das
emisions que considere oportunas o 6rgano autonémico competente.

3. As instalaciéns excluidas de conformidade co artigo 7 quedaran sometidas ao
réxime de infraccidns e sancions previsto no capitulo VIII da Lei 1/2005, do 9 de marzo, en
canto afecte o cumprimento das obrigaciéns de seguimento e subministracion da
informacion sobre emisions.

4. A exclusién de conformidade co artigo 7 non exime os titulares das instalacions
afectadas do cumprimento de todas as obrigacions establecidas na Lei 1/2005, do 9 de
marzo, no que respecta as emisions producidas até o ano 2020, incluido.

Disposicion derradeira primeira. Titulo competencial.

Este real decreto ditase conxuntamente ao abeiro das competencias exclusivas do
Estado previstas no artigo 149.1.13.2 da Constitucion, en materia de bases e coordinacion
da planificacion xeral da actividade econdmica, e no artigo 149.1.23.2 da Constitucion, de
lexislacién basica sobre proteccién do ambiente, sen prexuizo das facultades das
comunidades auténomas de estableceren normas adicionais de proteccion.

Disposicién derradeira segunda. Desenvolvemento e aplicacion.

1. A persoa titular do Ministerio para a Transicion Ecoldxica ditara as disposicions
necesarias para o desenvolvemento e a execucién do establecido neste real decreto, no
ambito das suias competencias.

2. Apersoa titular do Ministerio para a Transicién Ecoléxica e os titulares dos demais
organos do departamento ministerial, en uso das suas competencias, adoptaran as
medidas necesarias para a aplicacion deste real decreto e das suas disposiciéns de
desenvolvemento e execucion.

Disposicion derradeira terceira. Modificacién do Real decreto 1055/2014, do 12 de
decembro, polo que se crea un mecanismo de compensacion de custos de emisiéons
indirectas de gases de efecto invernadoiro para empresas de determinados sectores e
subsectores industriais que se consideran expostos a un risco significativo de «fuga de
carbono» e se aproban as bases reguladoras da concesion das subvenciéns para 0s
exercicios 2014 e 2015.

O Real decreto 1055/2014, do 12 de decembro, polo que se crea un mecanismo de
compensacion de custos de emisions indirectas de gases de efecto invernadoiro para

empresas de determinados sectores e subsectores industriais que se consideran expostos
a un risco significativo de «fuga de carbono» e se aproban as bases reguladoras da
concesion das subvenciéns para os exercicios 2014 e 2015, queda modificado nos
seguintes termos:

Engadense os artigos 19 bis e 19 ter:

«Artigo 19 bis. Publicacion das axudas concedidas por compensacion dos custos
indirectos de emisions de gases de efecto invernadoiro.

1. No primeiro trimestre de cada ano, o Ministerio de Industria, Comercio e
Turismo pora a disposicion do publico, nunha forma facilmente accesible, o importe
total das axudas concedidas de conformidade coa disposicién adicional sexta da Lei
1/2005, do 9 de marzo, pola que se regula o réxime de comercio de dereitos de
emision de gases de efecto invernadoiro, desagregado por sectores e subsectores
beneficiarios.

2. Esta informacion quedara recollida, ademais, na Base de datos nacional de
subvencions, de conformidade cos artigos 18 e 20 da Lei 38/2003, do 17 de
novembro, xeral de subvencions.

Artigo 19 ter. Publicacion da informaciéon sobre o uso dos ingresos da poxa de
dereitos de emision de gases de efecto invernadoiro no ambito do mecanismo
de compensacién dos custos indirectos de emisions de gases de efecto
invernadoiro.

1. O Goberno procurara que o importe das axudas concedidas anualmente de
conformidade coa disposicion adicional sexta da Lei 1/2005, do 9 de marzo, non
supere o0 25 por cento do total dos ingresos anuais obtidos por Espafia procedentes
da poxa de dereitos de emision.

2. Anualmente, cando o importe das axudas concedidas de conformidade coa
disposicion adicional sexta da Lei 1/2005, do 9 de marzo, supere o 25 por cento do
total dos ingresos anuais obtidos por Espafia procedentes da poxa de dereitos de
emision, o Ministerio de Industria, Comercio e Turismo e o Ministerio para a
Transicion Ecoloxica elaboraran conxuntamente e publicaran un informe que
xustifique os motivos polos que se superou o dito importe.

3. O informe incluira, ao menos, a seguinte informacion:

a) Informacion pertinente sobre os prezos da electricidade no ano de referencia
para os grandes consumidores industriais que se beneficien das axudas, sen
prexuizo das exixencias relativas a proteccion da informacion confidencial.

b) Informacién sobre se se tiveron debidamente en conta outras medidas para
reducir de maneira sustentable os custos indirectos do carbono a medio e longo
prazo.»

Disposicion derradeira cuarta. Incorporacién do dereito da Unién Europea.

Os numeros 1 e 2 do artigo 7, o numero 4 do artigo 8, o nimero 2 do artigo 9 e a
disposicion derradeira terceira deste real decreto incorporan ao ordenamento xuridico
espafiol a Directiva (UE) 2018/410 do Parlamento Europeo e do Consello, do 14 de marzo
de 2018, pola que se modifica a Directiva 2003/87/CE para intensificar as reduciéons de
emisions de forma eficaz en relacion cos custos e facilitar os investimentos en tecnoloxias
hipocarbodnicas, asi como a Decisiéon (UE) 2015/1814.

Disposiciéon derradeira quinta. Entrada en vigor.

Este real decreto entrara en vigor o dia seguinte ao da sua publicacién no «Boletin
Oficial del Estado».

Dado en Madrid o 25 de xaneiro de 2019.
FELIPE R.

A vicepresidenta do Goberno e ministra da Presidencia, Relacions coas Cortes e Igualdade,
CARMEN CALVO POYATO

